
««ՍՊՈՐՏԱՅԻՆ ԲԺՇԿՈՒԹՅԱՆ ԵՎ ՀԱԿԱԴՈՊԻՆԳԱՅԻՆ ԾԱՌԱՅՈՒԹՅԱՆ ՀԱՆՐԱՊԵՏԱԿԱՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ՄԱՐՏԻ 24-Ի N 441-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	N/N
	Առարկության, առաջարկության հեղինակը, Գրության ստացման ամսաթիվը, գրության համարը

	Առարկության, առաջարկության բովանդակությունը
	Եզրակացու
թյուն
	Կատարված փոփոխություն

	1. 1.
	ՀՀ ֆինանսների նախարարության
2020.04.07
N 01/8-3/4980-2020
գրություն

	Նախագծով նախատեսվում է «Սպորտային բժշկության և հակադոպինգային ծառայության հանրապետական կենտրոն» պետական ոչ առևտրային կազմակերպությունը վերանվանել «Հակադոպինգային գործակալություն» պետական ոչ առևտրային կազմակերպության, և վերջինիս առարկա է սահմանվում Հայաստանի Հանրապետությունում հակադոպինգային ծրագրերի մշակումը և իրականացումը։ 
Նախագծի 3-րդ կետով նախատեսվում է թույլատրել վերանվանված՝ «Հակադոպինգային գործակալություն» պետական ոչ առևտրային կազմակերպությանն իրականացնել ձեռնարկատիրական գործունեության հետևյալ տեսակը՝
1)     մարզիկների թեստավորում.
2) կազմակերպությունների պատվերով գիտական հետազոտությունների և հակադոպինգային կրթական ծրագրերի իրակացում: Այս կապակցությամբ հիմք ընդունելով «Պետական ոչ առևտրային կազմակերպությունների մասին» ՀՀ օրենքի 6-րդ հոդվածի 2-րդ մասը՝ առաջարկում ենք Նախագծով նախատեսել նաև, որ ՊՈԱԿ-ն իր գործունեության ընթացքում առաջացած շահույթն օգտագործելու է իր կանոնադրությամբ նախատեսված նպատակների իրականացման համար:
	Ընդունվել է: 
























	Կատարվել է համապատասխան լրացում:

	2. 
	
	Հաշվի առնելով, որ Նախագծի 2-րդ կետի համաձայն՝ վերանվանված ՊՈԱԿ-ի գործունեության առարկան Հայաստանի Հանրապետությունում հակադոպինգային ծրագրերի մշակումը և իրականացումն է, իսկ նպատակը՝ ՀՀ մարզիկների և ՀՀ տարածքում գտնվող արտերկրյա մարզիկների մրցումային և արտամրցումային դոպինգ ստուգումը, սպորտում արգելված նյութերի և մեթոդների օգտագործման դեմ ուղղված կանխարգելիչ քաղաքականության իրականացումը և հակադոպինգային կանոնակարգերի մշակումն է ըստ գործող «Համաշխարհային հակադոպինգային Օրենսգրքի»՝ հայտնում ենք, որ լրացուցիչ պարզաբանման կարիք ունի այն, որ ՊՈԱԿ-ն իրականացնելու է գիտական հետազոտությունների և հակադոպինգային կրթական ծրագրերի ձեռնարկատիրական գործունեություն և ըստ էության, վերջինս նույնանում է ՊՈԱԿ-ի հիմնական ոչ առևտրային գործունեության հետ:
	Ընդունվել է:
	Կատարվել է համապատասխան փոփոխություն:

	3. 
	
	Նախագծի 6-րդ կետի համաձայն՝ Կազմակերպության անվանափոխության հետ կապված պետական գրանցման և կնիքի ձեռքբերման ծախսերը կատարվելու է կազմակերպության միջոցների հաշվին: Առաջարկում ենք նշված կետում լրացնել նաև կանոնադրության փոփոխության պետական գրանցման հետ կապված ծախսերը:
	Ընդունվել է:
	Կատարվել է համապատասխան փոփոխություն:

	4. 
	
	Համաձայն Նախագծին կից ներկայացված հիմնավորման՝ վերոհիշյալ փոփոխությունն իրականացվում է Հայաստանի հակադոպինգային ծառայության գործունեությունը Համաշխարհային հակադոպինգային օրենսգրքի և ՅՈՒՆԵՍԿՕ-ի հակադոպինգային կոնվենցիայի պահանջներին համապատասխանեցնելու նպատակով, քանի որ բժշկական և հակադոպինգային ծառայությունների՝ մեկ կազմակերպության մեջ համադրումը հանգեցնում է շահերի բախման։ 
Ելնելով վերոգրյալից` հայտնում ենք, որ Նախագծով առաջարկվող փոփոխության արդյունքում պարզ չէ, թե շարունակվելու է արդյոք իրականացվել սպորտային բժշկության գործառույթը և եթե այո, ապա՝ ինչպե՞ս և ու՞մ կողմից։
Հարկ է նշել նաև, որ ՀՀ կրթության, գիտության, մշակույթի և սպորտի նախարարության «Մեծ նվաճումների սպորտ» ծրագրի «Սպորտային բժշկություն և հակադոպինգային հսկողության  ծառայություններ» միջոցառման շրջանակներում ՀՀ պետական բյուջեից հատկացվում են միջոցներ ՀՀ հավաքական թիմերում ընդգրկված մարզիկների բժշկական հսկողության, հիվանդությունների և վնասվածքների ախտորոշման ու բուժման և հակադոպինգային հսկողության իրականացման, ինչպես նաև ՀՀ հավաքական թիմերի անդամներին բարձրորակ դեղորայքով, վիտամիններով և վերականգնողական միջոցներով ապահովման նպատակով, ուստի պարզաբանման կարիք ունի նաև հիշյալ միջոցառման գծով սպորտային բժշկությանը պետական բյուջեից հատկացումների անհրաժեշտությունը՝ միաժամանակ ներկայացնելով ֆինանսական գնահատական, եթե վերոնշյալ կազմակերպությունը մատուցելու է միայն հակադոպինգային ծառայություններ: 
	Ընդունվել է մասնակի
	Հիմնավորման մեջ կատարվել է համապատասխան լրացում, համաձայն որի՝ «Սպորտային  բժշկության և հակադոպինգային ծառայության հանրապետական կենտրոն» պետական ոչ առևտրային կազմակերպության անվանափոխության, ինչպես նաև կազմակերպության առարկայի և նպատակի փոփոխության արդյունքում՝ սպորտային  բժշկության հետ կապված  գործառույթները փոխանցվելու են «Հայաստանի ֆիզիկական կուլտուրայի և սպորտի պետական ինստիտուտ» հիմնադրամին՝ համապատասխան փոփոխություններ կատարելով վերջինիս կանոնադրությունում: 
Սույն որաշման ընդունումից հետո նախատեսվում է փոփոխություններ կատարել ՀՀ կառավարության 2019 թվականի դեկտեմբերի 26-ի  «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման մեջ՝ կատարելով վերաբաշխում:

	5. 
	
	Միաժամանակ, առաջարկում ենք համապատասխան փոփոխություններ կատարել նաև ՀՀ կառավարության 2005 թվականի մարտի 24-ի «Պետական ոչ առևտրային կազմակերպություն ստեղծելու մասին» N 441-Ն որոշման մեջ։ 
	Ընդունվել է: 
	Կատարվել է համապատասխան փոփոխություն:

	6. 
	ՀՀ արդարադատության նախարարության
2020.05.07
N 01/27.2/9279-2020
գրություն

	1/ Գտնում ենք, որ ներկայացված որոշման նախագծի (այսուհետ՝ Նախագիծ) համատեքստում անհրաժեշտ է անդրադառնալ Հայաստանի Հանրապետության կառավարության 2005 թվականի մարտի 24-ի N 441-Ն որոշման մեջ համապատասխան փոփոխություններ և լրացումներ կատարելուն: Ուստի, այս առումով նախագծի վերնագիրն անհրաժեշտ է խմբագրել, իսկ վերնագրից առաջ նշվող «Ա» տառը փոխարինել «Ն» տառով՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասի և 34-րդ հոդվածի 2-րդ մասի պահանջները:
	Ընդունվել է: 
	Կատարվել է համապատասխան փոփոխություն:

	7. 
	
	        2/ Նախագծի 6-րդ կետում «սպորտի նախարարին» բառերից հետո անհրաժեշտ է լրացնել «սույն որոշումն ուժի մեջ մտնելուց հետո» բառերը, իսկ «նոր խմբագրությամբ» բառերը հանել:
	Ընդունվել է: 
	Կատարվել է համապատասխան փոփոխություն:

	8. 
	
	        3/ Նախագծի 2-րդ կետի 1-ին ենթակետի բ. պարբերությունում «Համաշխարհային հակադոպինգային Օրենսգրքի» բառերն անհրաժեշտ է փոխարինել «Համաշխարհային հակադոպինգային օրենսդրության» բառերով:
	Ընդունվել է: 
	Կատարվել է համապատասխան փոփոխություն:

	9. 
	
	       4/ Նախագծի 3-րդ կետի դրույթներն անհրաժեշտ է խմբագրել՝ նկատի ունենալով մեծ թվով տառասխալների առկայությունը:
	Ընդունվել է: 
	Կատարվել է համապատասխան փոփոխություն:

	10. 
	
	      5/ Նախագծի 4-րդ կետում «կարող է օգտագործվել» բառերն անհրաժեշտ է փոխարինել «օգտագործվում է» բառերով:

	Ընդունվել է: 
	Կատարվել է համապատասխան փոփոխություն:

	11. 
	ՀՀ առողջապահության նախարարություն
	1. Նախագծի ընդունման պարագայում «Հակադոպինգային գործակալություն» ՊՈԱԿ-ի գործունեության առարկան է հանդիսանալու «Հայաստանի Հանրապետությունում հակադոպինգային ծրագրերի մշակումը և իրականացումը», իսկ «սպորտային բժշկության» մասով որևէ պարզաբանում ներկայացված չէ: Հաշվի առնելով վերոգրյալը` առաջարկում եմ Նախագծի հիմնավորման մեջ կատարել հստակեցում` պարզաբանելով, թե ու՞մ կողմից և ի՞նչ միջոցներով է կազմակերպվելու բժշկական ծառայությունների իրականացումը:
2. Առաջարկում եմ Նախագծի 8-րդ կետում նշել իրավական ակտի լրիվ անվանումը` համապատասխանեցնելով օրենսդրական տեխնիկայի կանոններին
	Ընդունվել է 













Ընդունվել է 
	Հիմնավորման մեջ նշվել է, որ սպորտայի նբժշկության հետ կապված գործառույթները փոխանցվելու են «Հայաստանի ֆիզիկական կուլտուրայի և սպորտի պետական ինստիտուտ» հիմնադրամին՝ համապատասխան փոփոխություններ կատարելով վերջինիս կանոնադրության մեջ և ՀՀ պետական բյուջեյում վերաբաշխում կատարելու միջոցով:
Կատարվել է համապատասխան փոփոխություն

	12. 
	Վարչապետի աշխատակազմ
	Նախագծի դրույթները իրավական առումով խնդրահարույց են, քանի որ պետական ոչ առևտրային կազմակերպության վերանվանման արդյունքում կազմակերպության գործունեության  առարկան և նպատակները, ձեռնարկատիրական  գործունեության  տեսակները փոփոխության չեն ենթարկվում, դա տեղի է ունենում իրավաբանական անձի վերակազմակերպման արդյունքում, իսկ տվյալ դեպքում ստացվում է, որ ՀՀ կառավարության 2005 թվականի մարտի 24-ի թիվ 441-Ն որոշման ուժը կորցրած չճանաչելու դեպքում Սպորտային բժշկության և հակադոպինգային ծառայության հանրապետական կենտրոնը շարունակելու է իր գործունեությունը, ինչպես նաև նախագծով ստեղծվելու է նոր ՊՈԱԿ իր առանձին նպատակներով և խնդիրներով:
	Ընդունվել է 
	Նախագիծը լրամշակվել է

	13. 
	Վարչապետի աշխատակազմի իրավաբանական վարչություն
	1. Նախագծի 2-րդ կետն անհրաժեշտ է հանել, քանի որ պետական ոչ առևտրային  կազմակերպության վերանվանման դեպքում իրավահաջորդություն տեղի չի ունենում: 
2.  Բացի այդ առաջարկում ենք նախագծով ՀՀ կառավարության 2005 թվականի թիվ 441-Ն որոշման մեջ փոփոխություններ նախատեսել նաև որոշման 1-ին, 2-րդ և 6-րդ կետերում՝ հիմք ընդունելով  պետական ոչ առևտրային կազմակերպության վերանվանման արդյունքները: 
3. Նախագծի 5-րդ կետում անհրաժեշտ է նաև դրույթ նախատեսել կանոնադրության փոփոխությունների պետական գրանցման վերաբերյալ:  
4. Հաշվի առնելով նաև նախագծի նորմատիվ բնույթը՝ առաջարկում ենք նախագծում ուժի մեջ մտնելու ժամկետ սահմանել:

	Ընդունվել է


Ընդունվել է





Ընդունվել է


Ընդունվել է
	Կատարվել է համապատասխան փոփոխություն

Կատարվել է համապատասպխան փոփոխություն


Կատարվել է համապատասխան փոփոխություն


[bookmark: _GoBack]Կատարվել է համապատասխան փոփոխություն

	14. 
	Վարչապետի աշխատակազմի սոցիալական հարցերի վարչություն

	Սոցիալական հարցերի վարչության իրավասության շրջանակներում ներկայացված մեր նկատառումներն իրացված են մասնակի (նախագիծը համաձայնեցվել է Առողջապահության նախարարության հետ)։ Վերահաստատում ենք մեր կածիքն առ այն, որ սպորտային բժշկության գործառույթն առավել նպատակահարմար և վերահսկելի է իրականացնել պետական ոչ առևտրային կազմակերպության կողմից (ոչ հիմնադրամի, ինչպես առաջարկվում նախագծի հիմնավորման մեջ)։

	Ընդունվել է ի գիտություն
	



